
Dende 1900, sen interrupción ata hoxe, Pontedeume con-
tou sempre con excelentes fotógrafos. Marcelino Saavedra 
Paadín (1883-1960), Francisco Salido Seco (1901–1965), 
Augusto Ríos Fonte (1943–2013), Ramiro Piñeiro López 
(1942)… foron relevándose e facendo medrar o fondo icó-
nico local.
Asimesmo, ben comunicada entre duas ciudades, a vila e 
a súa comarca foron destino obrigatorio para numerosos 
fotógrafos alleos, atraídos polos seus patrimonios natural, 
arquitectónico e cultural. Postales, fotos en albumes, por-
folios, xornais e revistas publicaron seus traballos.
Este idilio artístico comezou ben cedo. En 1865 un fotógra-
fo descoñecido retratou a ponte de madeira (feita en tanto 
se retiraba a medieval e se construía a nova) encadrando o 
conxunto de forma artística, podendo considerarse como 
unha das primeiras fotografías paisaxísticas feitas en Galiza. 

Por outro lado, como calquera outra comarca da beiramar, 
nas vilas ártabras vivéuse intensamente a chegada da pes-
ca industrial e o consecuente asociacionismo de mariñei-
ros e armadores.
Numerosos documentos conservados permiten reconstruir 
o importante asociacionismo eumés que comezou en 1908 
coa “Hermandad marítima” e continúa hoxe coa Confraría 
“Virgen del Carmen” fundada hai 70 anos. Entre medias, 
outras catro asociacións deixaron constancia das contra-
diccións vividas por aquelas xeracións de mariñeiros, que 
comprobaban a eficacia das novas embarcacións e artes, 
o que conlevaba a marxinación das técnicas tradicionais. 
Finalmente os que non atoparon traballo nos vapores tive-
ron que emigrar, participando no poderoso asociacionis-
mo galego en Cuba e na Arxentina.

Nesta exposición complementamos a iconografía e a do-
cumentación coas maquetas das embarcacións que un 
día dominaron o mar Artabro. Estas foron realizadas con 
extraordinaria habilidade e cariño por Lolo Placer Piñei-
ro, mariñeiro eumés xubilado. O conxunto nos axuda a 
coñecer e recoñecer un pasado común de toda a beira-
mar galega.
Finalmente, debemos agradecer a cesión deste importan-
te material icónico e documental a: ARQUIVO DO REI-
NO DE GALICIA, REAL ACADEMIA GALEGA, CENTRO 
GALEGO DAS ARTES DA IMAXE,  MUSEO DO POBO 
GALEGO e o ACHIVO GENERAL DE LA ADMINISTRA-
CIÓN, ademáis dos fondos particulares de Antonio Lei-
ra Noche, Antón Prego Fernández e Muebles La Mina.
Mención especial merece FOTO RIOS que conserva mi-
lleiros de negativos de Tito Ríos e os douscentos cristais 


